
… 

If parents want to 

give their children a 

gift, the best thing 

they can do is to 

teach their children 

to love challenges, 

be intrigued by 

mistakes, enjoy 

effort, and keep on 

learning.  

… 

Carol S. Dweck  

MENGAPA 

PENTING 

SELARIKAN 

MINDA DAN 

CHARACTER 

ANAK? 
 

 

 

 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

ILMU TAK 

MASUK HATI 

… 

Mengapa saya kata penting untuk selarikan minda 

dan character anak. Tuan-Puan biasa kita tengok 

atau pun lihat, seorang anak kecil yang dia kata 

nak solat, sebagai contoh, tapi dia tak solat. 

Biasakan kita nampak macam perkara itu berlaku, 

dan sekolah dan sebagainya. 

Dan, kita anggap itu, “Tak apa, masih kecil lagi.” 

Tapi itu yang bahaya sebenarnya.  

“A SMALL LIE ATTRACT A BIG LIE.” 

Penipuan yang kecil akan menarik penipuan yang 

besar. Sebab pemikiran anak itu tak selari dengan 

tindakan dia. Agak-agak kenapa, dekat sini, bahasa 

mudahnya adalah kerana; 

 

Budak itu tak faham kenapa kena 

solat, jadi ilmu tentang solat tak 

masuk hati, walaupun dia belajar 

hampir setiap hari dekat sekolah. 

Saya tak kata kita tak boleh nak paksa budak untuk 

solat.  

Tidak salah pun paksa untuk budak solat, atas 

alasan kita selalu, supaya nanti dah besar dia 

terbiasa dengan menjaga solat.  

Tapi persoalannya sekarang begini adalah, 

“Betul ke solat dia itu masuk hati?” 

Masuk hati ini bermaksud, dia tahu kenapa wajib 

solat, bukan sekadar tahu kena solat, tapi kenapa 

dia wajib untuk menjaga solat dengan baik. Ustaz 

Pahrol Juoi ada sebut,  

“Beza perkataan tahu dengan SEDAR.” 

Jadi, kita sebagai parents harus buat anak-anak 

kita daripada kecil menyedari betapa pentingnya 

solat. Ia bukan hanya soal kewajipan, walaupun ia 

betul, tapi kita nak anak-anak kita solat sebab dia 

ikut orang, tapi kerana dia memang NAK solat. 

Dia SUKA 

solat, dia 

CINTA 

dekat solat. 

MIND-SET 

SHIFT 

…  

Memang ambil masa, sebab anak-anak kita masih 

kecil. Tapi mustahil dekat sini, kita sebagai parents 

untuk ambil sedikit masa setiap hari untuk buat 

beberapa „mindset shift‟ atau menukar cara berfikir 

dengan; 

Setiap hari baca kisah-kisah Nabi dan Para 

Sahabat yang ada kaitan dengan solat. 

Ceritakan kisah Umar Al Khattab yang solat 

seakan-akan berdiri meniti titian siratul mustaqim.  

Walaupun anak-anak kita nampak macam tak 

faham, tapi bila berulang-ulang kali kita cerita 

benda yang sama, apa yang kita ceritakan tersebut 

akan buat anak kita tertanya-tanya; 

Dan, sifat ingin tahu mereka semakin tinggi. Secara 

tak langsung juga, akan ZUUP terus terpateri di 

fikiran mereka, dan walaupun ambil masa untuk 

masuk ke hati, tapi biar dulu fikiran mereka 

terlekat dengan kisah-kisah yang ada kaitan 

dengan apa yang kita nak pasakkan dekat minda 

anak kita. 

Sebab itu cantiknya dekat sini adalah, bila minda 

dan hati selari, anggota badan ini pun akan ikut. 

Jadi bila dia kata dia nak solat, memang dia akan 

solat. Bila dia kata dia nak dapat score A sebagai 

contoh dalam akademik, dia akan dapat score A. 

Ini kerana perkara tersebut yang berulang-

ulang kali kita tekankan melalui; 

1. Penceritaan 

2. Sebutan Dialog setiap hari sebagai contoh;  

“Abah yakin anak boleh dapat A.”  

Setiap hari kita sebut tanpa jemu, dan kita minta 

dia sebut setiap kali lepas solat,  

“Angah yakin boleh dapat A.”  

Jadi, ia akan menjadi satu pengulangan yang baik, 

dan apa yang kita selalu fikirkan, dan sebut, ianya 

akan menjadi DOA, dan menarik apa yang kita 

inginkan. 

Itu yang kita kena guide anak dari sudut bab, 

kenapa dia kena buat apa yang dia kena buat. Bila 

dia jelas di fikiran dia, dan hati dia pun mula rasa 

apa yang dia belajar, automatik ianya akan 

menjadi satu tindakan yang ke arah apa yang dia 

inginkan. 

Tapi sayangnya hari ini, setiap hari tengok cerita 

hantu, agak-agak apa dalam fikiran anak kita dan 

hati mereka. Sebut hantu saja dah takut, nak pergi 

tandas, takut hantu datang tengok.  

Itu masalah kita sekarang. 

Salah masuk input dekat otak anak-anak kita. 

 

KITA NAK CEPAT SHIFT MIND-SET 

KITA, DAN ANAK-ANAK DENGAN 

MASUKKAN INPUT YANG BETUL 

MULA DARI SEKARANG. 

… 

PASAK 

MIND-SET 

ANAK UNTUK 

BELAJAR 

BERFIKIR 

REPETITION 

MOTHER 

KNOWLEDGE 

… 

Saya suka dengan konsep Robert Kiyosaki, simple 

tapi serius sangat deep. 

Diantara konsepnya adalah; “Money is not evil, 

the lack of money that causes evil.” 

Walaupun nampak macam pengulangan, dia sebut 

konsep yang sama berulang-ulang kali, kenapa tak 

just sebut sekali sahaja, lepas itu memadai?  

Tapi dia tak, dia berulang-ulang kali sebut benda 

yang sama walaupun mengenai bab pendidikan 

kewangan. 

Ini kerana „repetition is the 

mother of knowledge‟, 

pengulangan itu adalah ibu 

dari segala pelajaran.  

Dulu masa saya tengok cara orang Tabligh ini dia 

baca Taalim, hadis dan sebagainya, mereka baca 

satu hadis Nabi s.a.w lebih dekat 2 hingga 3 kali 

diulang-ulang semula. 

 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

 

 

BUT WHY? AGAK-AGAK KENAPA? 

 

Pertama, mungkin kita tak dengar dengan jelas, 

atau lalai. 

Kedua, mungkin kita dah dengar tapi tak dapat 

tangkap, atau faham apa yang disampaikan. 

Ketiga, baru kita mula dengar dengan jelas, 

faham, dan dapat tangkap apa yang disampaikan. 

Jadi, blueprint untuk pasak mind-set anak 

untuk belajar berfikir ada 2 perkara; 

 

1. Ulang banyak kali 

• Apa yang kita nak tekankan dekat anak, ulang 

setiap hari, sampai dia rasa macam dah muak, 

jenuh dan sampai terhafal apa yang kita sebut 

setiap hari.  

Contoh kalau anak kita jenis yang suka marah tak 

tentu pasal, cakap dengan dia berulang-ulang kali;  

 

“ABAH PESAN, ADAM KENA BELAJAR UNTUK 

TAHAN MARAH, SEBAB ABAH TAHU ADAM NI 

SEORANG YANG PENYAYANG, TAK SUKA 

MARAH ORANG, LEPAS ITU CEPAT MAAFKAN 

ORANG.” 

Lama-lama bila anak dengar setiap hari, asal 

jumpa, tanya, nak tidur, cakap benda yang sama, 

anak-anak akan mula bosan, tapi yang penting 

dialog itu masuk dekat kepala dia. 

 

2. Letak anak kita dengan situasi yang sukar 

• Saya kurang setuju dengan memberikan 

keselesaan pada anak-anak walaupun mungkin 

kita orang yang mampu. Jangan salah faham, saya 

tak kata, kita kena bagi anak kita susah, tidak sama 

sekali, apa yang saya maksudkan adalah;  

Kalau boleh kita nak anak-anak kita, Tuan-Puan, 

nak bagi anak-anak kita menjadi seorang yang 

pandai berfikir, kita kena mula berikan 

pendedahan dari awal tentang bab-bab risiko, 

supaya mereka lebih bersedia.  

The biggest risk 

is not taking any 

risk. 

… 

Mark Zuckerberg 
 

 

 

 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

AMBIL RISIKO 

… 

Sebagai contoh; 

Anak kita kena buli, apa yang kita akan minta anak 

kita buat? 

Seringkali kebiasaannya adalah kita sendiri jumpa 

budak yang buli anak kita, dan marah dia sebab 

buli anak kita. Tapi apa kata kita ubah sedikit cara 

tindakan kita sebagai parents.  

Sebagai contoh, kita boleh beritahu dia,  

“Adam, kena buli ya?” 

“Ya abah.” 

Jadi kita tanya balik, “Apa yang Adam nak buat 

sekarang?” 

Anak kita awal-awal mungkin akan rasa macam tak 

faham, sebab masih kecil, masih darjah 2, 3 macam 

tu sebagai contoh.  

Dibuli pun contoh macam class-mate dia ambil 

pensil dia dan tak bagi balik, lepas itu kena tolak 

badan dia dan jatuh berguling dekat bawah. 

Apa yang saya belajar dari kajian saya termasuk 

dalam parenting, dan character building Barat, 

Islam, Asian dan sebagainya.  

Paling menarik dekat sini adalah, pembinaan 

character yang baik hanya akan terbina bila 

seseorang belajar untuk menghadapi apa jua 

situasi depan dia. 

Maksudnya, BELAJAR UNTUK BERDEPAN.  

Itu satu.  

Ia akan timbulkan satu character yang bukan 

hanya berani, tapi juga boleh berfikir dan 

membezakan mana yang baik dan yang tak baik.  

Sebab kalau kita lari daripada masalah, atau 

bergantung kepada orang lain untuk 

menyelesaikan masalah kita, sampai bila-bila 

character kita tak akan terbina matang, akhlak 

yang baik, sebab dia akan terus lari daripada 

masalah. 

Jadi bila anak kita kena bulu, tanya dan bagi tahu 

option atau pun pilihan yang dia boleh sendiri 

tentukan.  

SEBAGAI CONTOH; 

 

“ABAH NAK TANYA ADAM, MANA YANG 

ADAM RASA BAIK, DAN MANA YANG ADAM 

RASA TAK BAIK, 

PERTAMA, ABAH MARAH DIA SEBAB AMBIL 

PENSIL ADAM DAN TOLAK ADAM, 

KEDUA, ABAH BAGI TAHU DEKAT CIKGU DIA 

BULI ADAM, ATAU 

KETIGA YANG ABAH RASA LAGI BAIK ADALAH, 

ADAM JUMPA DENGAN AMIRUL, CAKAP 

DENGAN DIA, 

„KALAU NAK PENSIL SAYA, LAIN KALI TANYA, 

SAYA BOLEH BAGI, DAN JANGAN TOLAK-

TOLAK LAGI, SAKIT BADAN SAYA, DAN SAYA 

MAAFKAN AMIRUL.‟ 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

 

Tuan-Puan walaupun nampak macam, “Serius ah, 

kena buat sampai macam ni sekali.” 

Kita kena anggap anak-anak kita Tuan-Puan 

adalah cerminan untuk kita berbicara, 

bertindak, jadikan matang dari usia kecil lagi, tapi 

tidak bermaksud kita mengharamkan hiburan atau 

pun permainan, tidak sama sekali. 

Cuma just tambah sedikit kemahiran bab-bab 

macam ni, supaya anak-anak kita tidaklah terus 

sekadar melayan Youtube terus, scroll demi scroll. 

Bayangkan tangan yang kecil itu, dah pandai 

scrolling.  

Allahu Akbar. 

Jadi,Tuan-Puan kena buat macam itu, semakin 

kerap semakin bagus. JADI KARAKTER ANAK 

KITA TERBINA KUAT, dan tidak menjadi seorang 

penakut.  

Dan, tujuannya juga supaya anak-anak kita 

daripada kecil sudah dibiasakan dengan situasi 

yang mencabar, dan percayalah, character yang 

terhasil begini akan membuatkan anak-anak kita 

jalani hidup lebih mudah.  

Tidak lari daripada masalah. 

KEHEBATAN 

MELATIH 

ANAK-ANAK 

GUNAKAN 

„SUB-

CONSCIOUS 

MIND‟ 

FIKIR BAIK 

… 

Perkataan-perkataan seperti,  

“Aku tak boleh buat.” 

“Aku tak pandai buat.” 

“Dah terjadi, nak macamana.” 

“Habislah, matilah aku.” 

“Susahnya hidup.” 

“Memang hidup aku tak boleh berubah.” 

Tuan-Puan perkataan-perkataan begini nampak 

seperti biasa kita ucapkan. Nampak normal, tapi 

sebenarnya tidak.  

Sekali kita ucap tak apa, itu biasa, manusia 

memang fitrah dia pelupa, al‟ insan. Tapi bila 

berkali-kali sebut benda yang sama, bukan saja 

membentuk mindset yang lemah, tabiat yang 

malas tapi juga masuk dekat „Subsconsious Mind‟ 

Dimana ia akan menarik apa yang kita selalu sebut, 

selalu fikir, itu  yang akan kita tarik.  

Sebelum itu, apa sebenarnya „Subconscious Mind‟ 

dan apa kaitan dengan character building 

terutama dengan anak-anak kita?  

Saya petik dari satu quote yang memang klasik 

buku ni, buku nipis, tapi penuh dengan hikmah, 

penulis dia pun sasterawan  Barat yang dah lama 

meninggal. James Allen dalam bukunya „As A Man 

Thinketh‟ ada menyatakan sesuatu yang menarik. 

Kita cuba baca, faham dan renungkan; sebenarnya 

ada kaitan dengan hadis Rasulullah s.a.w yang 

menceritakan tentang pemikiran, husnuzon dan 

sebagainya.  

Apa James Allen sebut; 

Good thoughts 

bear good fruit, 

bad thoughts 

bear bad fruit. 

 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

 

Simple dan deep. 

Apa yang kita fikirkan yang baik, akan 

membuahkan kebaikan. Manakala kita fikir buruk, 

akan membuahkan keburukan. Kita tak pernah 

sedar apa yang kita sebut, sebenarnya 

memainkan peranan besar dalam kehidupan 

terutama anak-anak kita.  

Bila kita membiasakan di depan anak-anak kita 

sebut benda yang tak baik, perkataan-perkataan 

yang melemahkan, tidak mesra, atau pun 

perkataan yang tidak sopan, dari situ anak-anak 

belajar. 

1. Anak-Anak Akan Meniru Apa Kita Sebut 

Selalu 

Anak-anak akan meniru apa yang kita sebut 

walaupun mereka tak faham. Ini yang bahaya, kita 

sebut perkataan „bodoh‟, mereka tak faham 

„bodoh‟ itu apa, tapi mereka faham berdasarkan 

reaksi, atau respon, cara kita sebut perkataan 

„bodoh‟ itu.  

 

2. Akan Masuk Ke Dalam Otak Anak-Anak Kita 

Orang seringkali melihat kanak-kanak ini, sekadar 

hanya kanak-kanak. Dia orang tak nampak yang di 

depan mereka adalah seperti mesin copy-paste, 

yang akan meniru apa saja yang dia lihat,  

Dan seperti macam vacuum yang cepat sedut 

maklumat, atau pun macam memori, sebut 

vacuum lain macam pula bunyi. Anak-anak cepat 

digest maklumat, tapi kebanyakkan parents tak 

menyedari perkara ini. 

 

c. Daripada Apa Yang Mereka Biasa Sebut, Akan 

Menjadi Perbuatan 

Anak kita sebut perkataan, contoh, „bodoh‟. Kita 

marah sebab masih kecil lagi, baru darjah 4 dah 

pandai cakap perkataan „bodoh‟ dengan marah, 

yakin lagi.  

Tapi cuba kita fikir balik, darimana anak-anak kita 

dapat sebut perkataan-perkataan macam itu. Ini 

yang kita kena fikirkan, selepas dah masuk ke 

dalam minda mereka, anak-anak akan mula 

meniru respon atau pun perbuatan bila sebut 

sesuatu perkataan. 

Jadi, ia masuk ke dalam minda subsconscious 

mind.  

MINDA SUBCONSCIOUS MIND 

DIANTARA ANUGERAH ALLAH, 

HADIAH ALLAH UNTUK ORANG 

MENGGUNAKAN AKALNYA SEBAIK 

MUNGKIN. 

SEBUT BAIK-

BAIK SAJA 

… 

Bayangkan jikalau anak-anak kita dibiasakan 

dengan perkataan-perkataan,  

“Angah baik, Angah kuat, Angah seorang yang 

pandai.” 

“Akak bagus, Akak seorang yang rajin bantu emak 

ayah.” 

“Walaupun anak belum pandai lagi, 

masih nombor terakhir lagi dalam 

kelas. Walaupun anak perempuan kita 

masih tak pandai lagi mengemas 

rumah, tapi sebab kita sebut, ia 

masuk ke dalam minda mereka, dan 

mereka buat perbuatan tersebut 

berdasarkan apa yang selalu diulang-

ulangkan.” 

Anak-anak ini Tuan-Puan, dia macam aset. 

Jika kita jaga baik, dia akan menjaga kita. Dah 

macam masuk term perniagaan pula, tambahkan 

lagi usaha kita untuk membuatkan minda 

subsconscious anak-anak kita bertambah hebat, 

bertambah power orang kata. 

SEBAGAI CONTOH DIANTARA  

BLUE-PRINTNYA; 

 

1. Bimbing anak untuk menulis keinginan, atau 

pun hajat. 

Seperti, anak kita dia nak ada contoh laptop 

sendiri, kita pun cakap dengan dia,  

“Nak, anak nak laptop kan, tulis dekat buku, bila 

nak dapat, lepas itu baca setiap hari.” 

Walaupun nampak seperti klise, tapi benar Tuan-

Puan ia membentuk pemikiran anak kita. Lebih 

baik dengan aktiviti begini daripada tak habis-

habis dengan drama hantu TV3.  

Orang tak sedar, seronok tengok cerita bunuh-

bunuh ni, tapi berapa ramai yang tahu, input-input 

negatif macam itu akan merosakkan minda kita. 

Sekali sekala tak apalah, tapi bila dah jadi macam 

hobi, itu yang kita kena ubah, sebab nanti anak 

akan ikut. 

Bawa anak kita dengan tabiat  

… yang merangsangkan otak untuk nak belajar. 

Merangsang otak untuk mencuba benda yang 

baru. Bercakap dengan anak walaupun anak masih 

kecil, berdialog dengan anak seperti orang 

dewasa, pemikiran akan berkembang dengan 

bimbingan parents. 

2. Iringi sebutan, apa jua sebutan dengan 

perkataan Allah. 

Bawa Allah dalam lisan, dalam perbualan dengan 

anak-anak. Biar mereka terbiasa menyebut nama 

Allah. Jadi bila cuaca panas, sebut pada anak-anak,  

„Cuaca hari ni panas, alhamdulillah Allah yang bagi 

panas.‟ 

Kalau sejuk, 

„Cuaca hari ni nak, sejuk, alhamdullilah Allah yang 

bagi sejuk.‟ 

„Makanan ni sedap, Allah yang bagi sedap.‟ 

Jadi bila kita iringi anak-anak kita buat begini, 

akan masuk ke dalam minda subsconsious mind. 

Dia akan mengingatkan anak kita ketika tengah 

susah contoh, automatik terlintas dekat fikiran,  

“Jangan risau, Allah kan ada.” 

Ini yang bagusnya. 

Bahkan kalau kita tengah down, anak tengah down 

pun boleh kita kaitkan dengan Allah. Kita manusia 

biasa, mesti banyak buat salah, sama juga dengan 

anak kita, mereka tengah dalam proses belajar.  

Contoh; 

“Abah, adik tak boleh lah, adik rasa macam tak 

kuat, tak pandai.” 

 

Kita respon balik,  

“Ya, kita memang tak kuat, tapi minta dengan 

Allah kekuatan, Allah akan bagi kekuatan.” 

“Ya nak, kita memang tak pandai, tapi minta 

dengan Allah kepandaian, nanti Allah buat adik 

jadi pandai, yang penting terus berusaha.” 

 

Simple-simple saja,  

Tapi subhanaAllah sangat memberi impak. 

Jadi, alang-alang bimbing anak untuk berfikir 

secara luar biasa.  

Dia senang saja Tuan-Puan,  

Dan saya yakin Tuan-Puan yang baca ebook saya 

ini, hebat-hebat orangnya.  

Cuma yang saya nak bagi faham, apa yang kita 

biasa fikirkan, samada sudut bacaan buku, 

televisyen, telefon, Youtube sebagainya, apa yang 

kita biasa fikirkan, sumbernya adalah dari apa 

yang kita sering lihat dan habiskan masa disitu. 

 

 

 

 

 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

 

 

 

 

Subsconcious mind kita akan bekerja untuk 

menarik input-input yang paling banyak, sering 

kali kita fikir dan ingat. Apa yang saya boleh 

sarankan adalah; 

1. AMALAN USAP KEPALA SEBELUM TIDUR 

 

Sebelum tidur, pastikan ambil sedikit masa untuk 

usap kepala anak, dan sebut perkara yang baik-

baik, impian, keinginan, iman yang kuat, kekayaan, 

character yang baik. Apa saja sebut, jadikan ia satu 

rutin wajib bagi kita sebagai parents. 

2. AJAR ANAK BERDOA DARI HATI 

 

Kita mengajar anak doa seperti biasa, tapi pada 

masa yang sama, jangan lupa untuk bimbing anak 

kita belajar untuk meluahkan perasaan kepada 

Allah, tidak simpan-simpan, walaupun masih kecil. 

Contoh tadi kes kena buli, kita di sebelah anak, 

tadah tangan doa bersama, kita sebagai ibubapa, 

ajar anak baca doa dari hati, setelah dah baca doa 

kebiasaan kita.  

Doa saja, ajar anak kita,  

“Ya Allah, tadi begini, begitu,” 

Bercerita dengan Allah.  

Bila macam itu, jika daripada kecil lagi, kita guide 

anak-anak kita dengan amalan begitu. Tak 

mustahil, character anak kita nanti akan menjadi 

seorang yang yakin, tidak lemah, tidak cepat putus 

asa, dan paling penting menjadi anak yang soleh. 

InsyaAllah. 

3. BAGI ANAK MILIKI BUKU IMPIAN SENDIRI 

 

Kita biasa bagi kertas biar anak kita conteng ke, 

melukis ke, tapi apa kata, kita ambil sedikit ikhtiar 

untuk mengajar anak kita cara menulis impian 

dalam buku impian mereka sendiri. Apa yang 

mereka nak capai, nak dapatkan, tulis sahaja 

nampak macam remeh, tulis sahaja.  

Perkara-perkara begini ia akan melatih minda 

anak-anak kita.  

Percayalah. 

Baik, Tuan-Puan kita sambung pembelajaran kita 

di ebook Teknikal Habit. 

Teruskan belajar, dan praktikkan.  

InsyaAllah, semoga Allah mudahkan. 

 

… 

Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

 

 

 

 

 

- BONUS - 

PELAN 

TINDAKAN 

MINDA 

PENCERITAAN 
SEBUTAN 
DIALOG 

 

 

 

 

2 BLUE-PRINT DALAM BAB 

PENGULANGAN UNTUK MINDA 

ULANG 
BANYAK 
KALI APA 
YANG 
KITA NAK 
ANAK 
KITA JADI 

 

LETAK 
ANAK DI 
SITUASI 
SUKAR 

 

 

 

2 BLUE-PRINT UNTUK  

PASAK MINDSET ANAK  

BIMBING 
ANAK 

MENULIS 
KEINGINAN 

IRINGI 
PERBUALAN 

DENGAN 
PERKATAAN 

ALLAH 

 

 

 

2 BLUE-PRINT UNTUK 

MERANGSANG OTAK ANAK  

AJAR ANAK 
BERDOA DARI 

HATI 

BAGI ANAK MILIKI 
BUKU IMPIAN 

SENDIRI 

AMALAN 
USAP KEPALA 

ANAK 
SEBELUM 

TIDUR 

 

 

3 BLUE-PRINT UNTUK 

MEMBENTUK GREAT 

SUBSCONSCIOUS MIND  
 

 

 

 

 

 

 

 

 

 

 

 

 

 

 

 

 

  

 

 



Blueprint Lengkap Bina Character Anak                                                                      | 01. Teknikal Minda 

 

Nabawi Garden Integrated Islamic School                                                      | Hj. Abdul Razak bin Ismail 

 

 

 

 

 

 

 

 

  

Providing Excellent 

Education for Your Children 
 

 

 

 

 

 

 

 

 

 

 

 


